Lënda: TIK
Klasa e dhjetë  
   Realizimi i njësisë mësimore duhet bazuar në rezultatet e  planprogramit mësimor zyrtar të MASHT 2018 
   Rezultat i lëndës : Përdor funksione për punën me tekst, funksionet financiare me të cilat gjendet shuma dhe prodhimi.
Për t’i arritur këto rezultate, sipas koncepteve që janë paraparë në Kurrikulën/programin e klasës së dhjetë, mësimdhënësi  mund të përdor  këto  tekste shkollore:  ECDL-Kalkulimi i tabelave nga  ECDL Kosova, TIK10 autor Agni Dika (f. 76, Insertimi i funksioneve) si dhe  tekste të tjera në Gjuhën angleze të autorëve të ndryshëm si dhe  materiale nga burimet të ndryshme  të  cilat ndihmojnë arritjen e rezultateve të lëndës.
Njësia mësimore: Funksionet
Realizimi  njësisë mësimore bëhet nëpërmjet shkathtësive të komunikimit dhe demonstrimit praktik: Të dëgjuarit,të folurit,të lexuarit,të shkruarit e funksioneve.
Në fund të orës mësimore nxënësit duhet të jenë në gjendje të:
•
Identifikojnë disa nga funksionet që përdoren më shpesh;

•
Përdorin funksionet për punën me tekst;
•
Demonstrojnë shkathtësi në përdorimin e disa prej funksioneve.
Udhëzime metodologjike

•
Përqendrimi në komunikimin; 

•
Përqendrimi tek nxënësit dhe në të nxënit e tyre; 

•          Demonstrim përmes TIK
       Metoda e punës me nxënësin në qendër dhe gjithëpërfshirja - temë që duhet të reflektoj në përdorimin dhe zbatimin e funksioneve të nevojshme për kalkulimin e të dhënave gjatë punës me aplikacionin etj.

 Format e punës: punë individuale
Mjetet :  libri, kompjuteri, projektori etj.

Udhëzime për realizimin e  një njësie mësimore 

Ndërlidhja e planifikimit të njësisë  mësimore për funksionet me kërkesat e kurrikulës/programit  (kompetencat, rezultatet, qasja gjithëpërfshirëse, zhvillimi i mendimit kritik, zhvillimi i shkathtësive, qëndrimeve dhe vlerave).
1.  Ndërlidhja me rezultatet e lëndës. RNL

(Mësuesi duhet t’i arrijë rezultatet që i ka planifikuar në planin e orës mësimore)

•
Identifikon  disa nga funksionet që përdoren më shpesh;

•
Përdorë funksionet për punën me tekst;
•
Demonstron shkathtësi në përdorimin e disa prej funksioneve.
2. Si të përdoret narracioni (që gjendet në tekst – funksionet ), zhvillimi i mendimit kritik.

(Mësimdhënësi duhet të shpjegojë për përmbajtjen  ( funksionet, insertimi i tyre)  – në kalkulimin e tabelave: funksionet dhe insertimi i tyre si dhe të jep disa informata/sqarime të përgjithshme për temën e njësisë mësimore).

Funksionet janë formula të gatshme të aplikacionit të cilat mundësojnë kryerjen e llogaritjeve të ndryshme, gjithashtu insertimi i tyre bëhet në disa mënyra, ku ne do të zgjedhim formën më të përshtatshme.
3. Aktivitetet që mësuesi  mund t’i realizoj me nxënës (Çfarë shkathtësish do të zhvilloj nxënësi?)
(Mësimdhënësi  vendos se çfarë detyrash/aktivitetesh do t’u caktoj nxënësve duke pasur parasysh  shkathtësitë  që duhet t’i zhvilloj tek nxënësi, si më poshtë .
Aktivitet me nxënës 

Mësimdhënësi në bashkëbisedim me nxënës tregon rëndësinë e përdorimit të funksioneve në jetën e përditshme duke ju dhënë informacione përmes projektorit, gjithashtu edhe nxënësit tregojnë shembuj nga jeta e përditshme ku  nevojiten  llogaritje për  situata (probleme) të ndryshme. Mësimdhënësi udhëzon nxënësit të ndjekin  në projektor mënyrën e zbatimit të funksioneve për disa të dhëna. Detyrë e nxënësve është që të llogarisin të dhëna me funksione të ndryshme.

P.sh,  për të gjetur shumën e shpenzimeve mujore për muajin shtator mund të përdorin funksionin SUM, i cili ju mundëson që në mënyrë të shpejt të gjejnë shumën e shpenzimeve mujore.

4. Si të përdoren mjetet (fotot, grafikonet, hartat etj.)
(Në këtë pjesë, mësimdhënësi përqendrohet se si t‘i përdor mjetet për funksionet ( fotografi,formula  ). P.sh. të përcaktoj çfarë pyetjesh duhet t`i bëjë rreth burimit si : Sa janë të rëndësishme funksionet për llogaritje të të dhënave? Në cilat lëmi mund të zbatohen funksionet? Cilat funksione përdoren për llogaritjen e të dhënave në tabelën e përgatitur  nga mësimdhënësi? Çfarë tregojnë numrat në figurë.

5. Sqarime për terma, nocione, fjalë

(Mësimdhënësi duhet të nxjerrë fjalët, nocione kryesore dhe të jep sqarime për to në mënyrë që  nxënësit t’i  kuptojnë ato.)  (Mësimdhënësi duhet ta orientojë nxënësin  se si të përdorë edhe burime për të marrë informacione, si internet, biblioteka etj.
6. Përdorimi i burimeve tjera (interneti, gazeta etj.), kujdesi për çështjet gjinore.

Për realizimin më të suksesshëm të  funksioneve duhet të përdoret një spektër i gjerë i burimeve mësimore, përfshirë tekstet shkollore, librat e aktiviteteve dhe të ushtrimeve, librat e punës, broshura, internet, enciklopedi, softuerë arsimore, projekte, studime të ndryshme, analiza dhe raporte të ndryshme të lëmit përkatës dhe materiale përkatëse pune. Informacione shtesë mund të marrim duke përdorur burime të tjera ashtu siç është interneti ku përmes linqeve(lidhjeve) të ndryshme mund të arrijmë më shpejt tek informacioni rreth përdorimit të funksioneve të ndryshme.

7. Ndërlidhja me lëndët tjera
(Në këtë pjesë mësimdhënësi  tregon se si  të bëhet ndërlidhja e njësisë funksionet me lëndët tjera p.sh. funksioni i shumës,  të bëhet  lidhja  me  shkencat e natyrës lëndën e Kimisë, ku paraqitet shuma e elementeve kimike, ku me disa kombinime të elementeve përfitojmë një rezultat, me Matematikën gjetja e shumës së numrave çift dhe tek, pra lidhet me shumë rezultatet te matematikës, funksioni i shumës lidhet pothuajse me të gjitha lëndët. 

8. Çështjet ndërkurrikulare
Çështjet ndërkurrikulare që përfshihen Temën/Njësinë mësimore funksionet janë: Edukimi për zhvillim të qëndrueshëm, zhvillimi personal dhe shkathtësitë për jetë, vetëdijesimi për karrierë, përgatitja për jetë dhe për punë, njohuri themelore financiare.

9. Vlerësimi

 (në të shprehurit gojor, në paraqitjen e ideve dhe lidhjen e tyre ,në shqiptimi i fjalëve, në pasurimin e leksiku,  në të bërit e pyetjeve dhe në dhënien e  përgjigjeve, në marrjen e  iniciativave,  si dhe  në dhënien e mendimeve kritike etj.,pra vlerësohet performanca e shkathtësive të tyre.

 Gjatë  gjithë procesit  të të nxënit, mësimdhënësi duhet të përqendrohet  në vlerësimin e vazhdueshëm të nxënësve për shkak te natyrës dhe specifikave që ka lënda e TIK-ut, kërkon   shumëllojshmëri të mënyrave të vlerësimit në baza të rregullta, ndërsa fokusi është mbi të kuptuarit e jetës dhe punës, konceptet dhe praktika e  sjelljeve dhe qëndrimeve pozitive. Lista e kontrollit, është një instrument që përmban një listë me tema, objektiva, njohuri, për të cilat nxënësi do të vëzhgohet. Qëllimi kryesor i listës së kontrollit është të regjistrojë një vlerësim të vazhdueshëm për përparimin e nxënësit.

 Skema tabelare  për planifikimin e një njësie  mësimore  (Model)
	Rezultatet RNL në kurrikulë/program
	Njësia mësimore

(Funksionet)
	Sqarime për terma, nocione, fjalët

 (Si të bëhen nxënësit hulumtues?)  

	Si të realizohet njësia mësimore:  funksionet dhe insertimi i tyre 
	                  Funksionet dhe insertimi i tyre

	Detyrat, aktivitetet shtesë (në shtëpi) apo si projekte që mund të zgjasin më gjatë.

	Aktivitetet që mësuesi/ja  mund t`i realizoj me nxënës.

Çfarë shkathtësish do të zhvilloj  tek nxënësit?
	
	Përdorimi i burimeve tjera

Interneti, revista, gazeta, etj

	 Si të përdoren mjetet (kompjuter, projektor etj.)
	
	Ndërlidhja me lëndët tjera

	Vlerësimi
	
	    Aktivitet shtesë

     Google, Youtube etj.



